
GOUVÈNÈ CUOMO ANONSE LANSMAN PREMYE PWOGRAM PILÓT NAN PEYI A POU 
BAY IMIGRAN YO FÓMASYON ANGLE GRATIS ATRAVÈ TELEFÓN MOBIL 

 

Gouvènè Andrew M. Cuomo jodia nan Jounal Kotidyen Citizenship NOW! evènman bank 

telefòn ki te òganize nan CUNY Stella ak Charles Guttman Community College te anonse 

lansman yon pwogram pilòt pou bay fòmasyon lang Angle gratis atravè telefòn mobil a plizyè 

santèn imigran nan Eta New York ki ka manke aksè a yon salklas, yon òdinatè oswa Entènèt. 

Moun kap aprann yo pral gen aksè a leson ak tès odyo nan pwòp ritm atravè telefòn selilè 

pèsonèl yo. Pwogram lan pral inisyalman atenn travayè fèm yo nan twa zòn: the “dairy belt” 

alafwa nan rejyon Finger Lakes ak North Country, ak anba eta nan Hudson Valley ak Vil New 

York kote imigran yo te sibi difikilte nan transpòtasyon. Sa a se premye pworgam eta nan kalite 

sa nan peyi a. 

 

“Nenpòt moun ki vle aprann Angle ta dwe gen opòtinite pou fè sa,” Gouvènè Cuomo te deklare. 

“Lè nou ogmante konsiderableman chans pou moun yo aprann epi pratike Angle, nap rann li pi 

fasil pou amelyore mwayen sibstans ekonomik epi bati yon pi bon lavi. Mwen fyè dèske New 

York ap lanse premye pwogra nan kalite sa epi dirije wout nan elaji opòtinite pou tout moun.” 

 

“Yon mank transpòtasyon oswa yon jounen egzijan travay onèt pa ta dwe yon baryè pou aprann 

Angle,” te deklare Sekretè Deta New York Cesar A. Perales. “Mwen aplodi angajman Gouvènè 

Cuomo pou ede imigran yo patisipe plènman nan lavi ekonomik ak sivik eta nou an.” 

 

“Nou kontan osijè nouvo efò sa paske li pral non sèlman kreye lyen ki pi solid ant Nouvo 

Ameriken yo ansanm avèk kominote yo, men li pral ede tou plizyè milyon Nouyòkè ki depann 

sou pwodui ak sèvis imigran kap travay di sa yo bay,” te deklare Richard A. Ball, Komisyonè 

Depatman Agrikilti ak Mache Eta New York. 

Biwo Eta New York pou Nouvo Ameriken yo (ONA) te fè patenarya avèk enpak sosyal venture 

Cell-ED pou bay fòmasyon pèsonalize mobil nan lang Angle. Fòmasyon sa konbine travay 

pratik vokal ak sèvis mesaj ki pèmèt entè-aktivite de fason ak remak enstantane. Yon moun kap 

aprann ka senpleman rele yon nimewo Cell-ED apati telefòn mobil li, tande yon leson, revize 

leson li te resevwa atravè tèks epi tèks repons yo retounen. Moun kap aprann nan ap resevwa 

sipò adisyonèl li epi kontinye nan pwochen leson an. Pwogram nan gratis pou moun kap aprann 

nan (ekskli minit ak tèks ke yo faktire nan yon to plan telefòn itilizatè selilè a) e ki disponib a 

nenpòt kilè nan lajounen an. 

 

“Nou kontan dèske nou te travay avèk Eta New York pou fè aprann Angle vin pi aksesib, angaje 

ak efikas pou Nouvo Ameriken yo,” te deklare Jessica Rothenberg-Aalami, PDG Cell-ED. “Nou 

gen anpil konfyans ke Nouvo Ameriken yo kap patisipe nan inisyativ sa pral genyen nivo 

konpetans lang Angle ki pi elve, ansanm avèk ogmante sans akonplisman ki vini avèk aprantisaj 

oto-fòmasyon, oto-dirije.”  

 

Agrikiltè ak defansè travayè agrikòl yo te idantifye fòmasyon lang angle kòm yon baryè enpòtan 

pou kwasans nan kominote agrikòl Eta New York nan somè Yogout 2013 la. Yo te reprann 

konsta nesesite sa nan travay Konsèy Gouvènè a sou Règleman Manje. Depatman Agrikilti ak 

Mache Eta New York ak Depatman Travay Eta New York ap travay avèk ONA pou atenn 

travayè agrikòl yo nan rejyon Finger Lakes ak North Country. Ajans yo nan Eta ap travay avèk 

patnè kominotè Biwo Agrikòl New York, Literacy Volunteers Konte Wyoming, Agri-Business 

Child Development, ak Cornell Cooperative Extension pou enskri travayè agrikòl yo nan 

pwogram lan epi bay asistans swivi, lè sa nesesè. Patnè Pwogram Hudson Valley ak Vil New 

York gen ladan New York Immigration Coalition, Hispanic Federation ak Catholic Charities. 

 

“Youn nan pi bon fason pou ede imigran yo jwe yon wòl pwodiktif nan ekonomi an epi vini 

sitwayen se pou rann li fasil pou yo aprann Angle,” te deklare Jorge I. Montalvo, Direktè Biwo 

Eta New York pou Nouvo Ameriken yo. “Leson sa yo ki fasil pou itilize, sèvi avèk sistèm tèks ak 

odyo telefòn, sa ki disponib nan kalite telefòn ki pa koute chè yo ke imigran ki gen salè fèb yo 

gen chans pou posede e lap bay imigran yo yon chans pou aprann Angle, ouvri pòt pou nouvo 

opòtinite.” 

 

“Sou fèm familyal nou yo, nou idantifye kominikasyon kòm yon kle pou atenn objektif biznis nou 

yo,” te deklare Sarah Noble-Moag, Direktè Noblehurst Farms Inc. “Siksè biznis nou an gen rapò 

dirèkteman a pèfòmans anplwaye nou yo. Travayè nou yo motive pou aprann ak devlope 

konpetans yo. Nou menm isit la nan Noblehurst Farms bay Gouvènè Cuomo kredi ansanm avèk 

Komisyonè Ball paske li te defann pwogram Angle kòm dezyèm lang, ki vize spesyalman adilt 

kap aprann yo, sa ki pral ranfòse konpetans langaj anplwaye Panyòl ak Bhutanese nou yo,” te 

deklare Sarah Noble-Moag, Direktè Noblehurst Farms Inc. “Cell-Ed se yon zouti ekselan pou 

kwasans pèsonèl ak pou fasilite patisipasyon konplè yo nan kominote nou yo.” 

 

“Lè nou sipòte inisyativ sa a, Gouvènè Cuomo ak Biwo pou Nouvo Ameriken yo demontre 

konpreyansyon yo sou difikilte travayè agrikòl yo ap rankontre nan Eta New York tankou 

izolsyon lang ak jeyografi,” te deklare Maggie M. Evans, Direktè Egzekitif Agri-Business Child 

Development. “Inisyativ sa a adrese difikilte sa yo e li pral ede travayè agrikòl yo sou chemen 

akizisyon lang Angle. Agri-Business Child Development kontan dèske li te patisipe nan 

pwogram fòmasyon lang Angle Cell-ED mobil.” 

 

“Nou aplodi Gouvènè Cuomo ansanm avèk Biwo pou Nouvo Ameriken yo pou inisyativ teknoloji 

kreyatif sa kòm yon mwayen pou adrese baryè ke anpil imigran New York ap fè fas pou yo 

genyen fòmasyon ki adekwat nan lang angle,” te deklare Steven Choi, direktè egzekitif nan 

Kowalisyon Imigrasyon New York. “Inisyativ sa bay yon nouvo opòtinite pou imigran kap travay 

di yo aprann Angle nan pwòp tèm yo.” 

 

“Nou felisite Gouvènè Cuomo pou lidèchip li nan lanse inisyativ sa a,” te deklare Jose Calderon, 

Prezidan Federasyon Panyòl. “Pwogram inove sa a pral ede kominote panyòl la jwenn aksè a 

enstriksyon lang Angle nan yon tan ki apwopriye pou yo. Kominote imigran nou yo travay di 

anpil, yo fè plis pase yonsèl djòb alafwa avèk orè travay ki pa konvansyonèl. Grasa Cell Ed, 

imigran ki enterese pou ogmante kapasite yo nan Angle pa pral rate enstriksyon an lè yo itilize 

zouti sa ki pral konfòm avèk orè yo. Nou kontan anpil dèske nou te ka ofri Cell Ed nan rezo 

fournisè sèvis ESL nou yo.” 

 

Pwogram fòmasyon Cell-ED mobil lang Angle devlope sou efò Gouvènè Cuomo pou ranfòse 

depo alimantè eta ak devlope endistri agrikòl nou an. De somè Gouvènè a te santre sou endistri 

diven, byè, ak bwason, e somè li a ki te konsantre sou yogurt te lakoz nan chanjman 

règlemantasyon imedyat ki te ede endistri sa yo grandi ak pwospere. Pwogram Taste NY 

Gouvènè Cuomo a te elaji pòte agrikilti New York e li te ekspoze pwodui sa yo nan yon odyans 

mondyal. Gouvènè a te inisye yon pwogram $1.5 milyon pou ede granmoun ki gen revni fèb yo 

achte manje fre, ki grandi lokal ak legim nan mache kiltivatè lokal yo. Grasa Biwo Eta New York 

pou Nouvo Ameriken yo ansanm avèk Depatman Deta, Eta New York ap bay sipò finansye ki 

enpòtan pou pwogram antrepriz agrikòl imigran ansanm avèk pwojè devlopman biznis ak 

mendèv, enkli yon enkibatè pwopriyete agrikòl, nan Southern Tier Eta New York.  

 

Pwogram fòmasyon lang Angle a kontinye egalman angajman Gouvènè a pou imigran yo nan 

Eta New York. Anvan, adminstrasyon an te sipann patisipasyon nan pwogram federal kominote 

ki sekirize lè yo te soulve preyokipasyon sou aplikasyon pwogram lan ansanm avèk enpak li 

genyen sou fanmi, kominote imigran ak lwa sou ranfòsman nan New York. Anplis, Gouvènè te 

pibliye yon dekrè Egzekitif 26 ki egzije pou ajans eta yo bay sèvis piblik dirèk a sèvis tradiksyon 

ak entèpretasyon gratis a manm yo pou fòm vital ak enstriksyon yo. Gouvènè Cuomo te etabli 

Biwo Eta New York pou Nouvo Ameriken yo pou asiste moun ki fenk vini nan Eta ki pare pou 

kontribye nan ekonomi nou an epi vin fè pati de fanmi New York la epi fè istwa lè yo fè Biwo pou 

Nouvo Ameriken yo vini premye biwo imigran nan nivo eta ki te kreye pa lwa nan peyi a. 

